
Ceanglaichean ùine
Nuair a ……, _________________________

An dèidh ………., _______________________

Bhon uair a …………., ____________________

Mus …………, __________________________

Gus an ………., _________________________

……………………… . Nuairsin _________________

……………………….  Greiseag an dèidh sin ________

……………………… . Nas anmoiche _____________

……………………….  An dèidh làimhe, ___________


· Mìnich an abairt ‘ceanglaichean ùine’ agus dèan cinnteach gun tuig na sgoilearan e.  Seall dhaibh mar a bhios a’ chuid as motha de na h-abairtean san frèam a’ toirt seachad dà phios fiosrachaidh, air an ceangal le ùine:  ………………… agus __________________

· Seall seo le bhith a’ sgrìobhadh abairt san tràth càithe air a’ bhòrd agus ag iarraidh air a’ chloinn smaoineachadh air abairt eile a thèid leis, m.e.:

Nuair a mharbhaich Seoc am fuamhaire, dh’èigh a h-uile duine le àigh.

An dèidh dha Seoc am fuamhaire a mharbhadh, nochd e air telebhisean.

Bhon uair a mharbhaich Seoc am fuamhaire, tha e air a bhith na ghaisgeach.

Mus do mharbhaich Seoc am fuamhaire, cha b’e ach gille àbhaisteach a  bh’ ann.

Gus an do mharbhaich Seoc am fuamhaire, cha robh e ainmeil idir.

· Seall far a bheil cromag a’ roinn an 2 earrann le bhith ag innse an seantans agus a’ dèanamh cromag san adhar le do chorrag.  

)Tuigidh cuid a sgoilearan seo nas fheàrr ma chì iad na tachartasan air loidhne-tìm.  Dh’fhaodadh a’ chlann fhèin loidhne-tìm a chruthachadh, le gach duine san loidhne a’ cumail grèim air cairt le tachartas sgrìobhte oirre:

· Seall mar a ghabhas òrdugh nan abairtean atharrachadh:  

Nuair a mharbhaich Seoc am fuamhaire, dh’èigh a h-uile duine le àigh.

Dh’èigh a h-uile duine le àigh nuair a mharbhaich Seoc am fuamhaire.

· Chan eil feum air cromag sam bith san òrdugh seo!  

· Uaireannan tha na seantansan ag obair nas fheàrr ma dh’atharraicheas tu òrdugh cuid de na facail eile cuideachd:

An dèidh dha Seoc am fuamhaire a mharbhadh, nochd e air telebhisean.

Nochd Seoc air telebhisean an dèidh dha am fuamhaire a mharbhadh.

· Seall mar a thig na h-ath ceithir ceanglaichean aig (no faisg air) toiseach seantans ùr.  Cuidich a’ chlann na diofar abairtean fheuchain a-mach:

Mharbhaich Seoc am fuamhaire.  Nuairsin nochd e air telebhisean.

Mharbhaich Seoc am fuamhaire.  Greiseag an dèidh sin nochd e air telebhisean.

Mharbhaich Seoc am fuamhaire.  Nas anmoiche nochd e air telebhisean.

Mharbhaich Seoc am fuamhaire.  An dèidh làimhe, nochd e air telebhisean.

